
एन॰एच॰ए॰आई॰ की घटना प्रबंधन प्रणाली
3923. श्री एन॰ गोकुलकृष्णनः 
क्या सड़क परिवहन और राजमार्ग मंत्री यह बताने की कृपा करेंगे किः
(क) क्या भारतीय राष्ट्रीय राजमार्ग प्राधिकरण (एन॰एच॰ए॰आई॰) भारतीय राष्ट्रीय राजमार्गों को सुरक्षित बनाने के लिए एक घटना प्रबंधन प्रणाली शुरू करने वाला है;

(ख) क्या यह सच है कि प्रत्येक 50 कि॰मी॰ पर एम्बुलेंस तैनात की जाएगी जो राष्ट्रीय दुर्घटना हेल्पलाइन पर किसी दुर्घटना की सूचना देने के बाद 15 मिनट के भीतर सेवा उपलब्ध करा पाएगी;

(ग) क्या यह भी सच है कि सीएनजी से चलने वाले ट्रक अपने ईंधन टैंक की सीमा की चिंता किए बगैर राजमार्गों पर चल सकेंगे; और
(घ) यदि हां, तो तत्‍संबंधी ब्यौरा क्या है?

उत्‍तर
सड़क परिवहन और राजमार्ग मंत्रालय में राज्‍य मंत्री

(श्री मनसुख एल. मांडविया)
(क) और (ख): दुर्घटना के पश्‍चात शीघ्र-अति-शीघ्र सड़क को रोककर, सड़क सुरक्षा का ध्‍यान रख करके, सम्‍मिलित किसी भी पीड़ित के हितों को बढ़ावा दे करके और परिणामगत क्षति का प्रबंध करके घटना प्रबंधन के लिए एकीकृत अप्रोच प्रदान करने के लिए यातायात घटना प्रबंधन प्रणाली विकसित की जा रही है। भारतीय राष्‍ट्रीय राजमार्ग प्राधिकरण ने प्रायोगिक तौर पर दो राज्‍यों राजस्‍थान और उत्‍तर प्रदेश के संबंध में परियोजना के अंतर्गत निविदाएं आमंत्रित की हैं। इस परियोजना के अंतर्गत, भारतीय राष्‍ट्रीय राजमार्ग प्राधिकरण प्रत्‍येक 40-45 किमी पर ‘2 रोगी क्षमता’ बचाव ऐंबुलेंस और प्रत्‍येक 100 किमी पर ‘2 रोगी क्षमता’ बचाव ऐंबुलेंस की बजाए ‘4 रोगी क्षमता’ बचाव ऐंबुलेंस प्रदान करेगा। 
(ग) और (घ):
सूचना एकत्र की जा रही है। 
*****
